
Төмен олефиндерді өндіру мұнайхимия өнеркəсібінің негізгі 

көптоннажды өндірістерінің біріне жатады. Этилен мен пропилен алудың 
негізгі əдісі мұнайдың құбырлы пештеріндегі бензиндік фракциясының 
пиролизі мен мотор майларын алудағы мұнай фракцияларының каталитикалық 
крекингі болып табылады. Алайда мұнайдың шектеулі қорлары мен 2020 
жылдан кейін оны өндірудің айтарлықтай төмендеуі дəстүрлі мұнай 
шикізатының табиғи газ, мұнайдың жолай газдары жəне мұнайхимиясы 
өндірісінің (С3-С4) қалдық газдары сияқты альтернативті көмірсутектік 
шикізатқа өндірісті ауыстыру жолдарын іздестіруге алып келеді. 

Жұмыста пропан-бутанды фракцияның төмен олефиндерге конверсиясы 
процесінде Шаңқанай кен орнының табиғи цеолиті негізінде синтезделген 
катализаторлардың қышқылдық сипаттамалары мен белсенділігіне 
модификациялаушы қоспалардың (литий, магний) табиғатының əсері 
зерттелген. 

Аммиак термодесорбциясы əдісін қолдану кезінде декатиондалған цеолит 
бетінде қышқылдық орталықтардың екі типі (Льюис жəне Бренстед) болатыны 
көрсетілді, олардың 83 %-ын орташа күшті қышқылдық орталықтарға жəне тек 
17%-ын күшті қышқылдық орталықтарға жатқызуға болады. 

Литий мен магниймен модификацияланған цеолитқұрамды 
катализаторлар қышқылдық орталықтардың мөлшерімен қоса күшінің (көбінесе 
Бренстед орталықтарының) азаюына алып келетіні орнатылды. 

Литий мен магниймен модификацияланған цеолитқұрамды 
катализаторлардың пропан-бутанды фракция конверсиясы процесінің 
механизіміне əсер ететіні көрсетілген жəне екіншілік реакцияның жүруін едəуір 
азайтады, соның есебінен ароматты көмірсутектердің шығымы азаяды да төмен 
олефиндер түзілуінің селективтілігі көбейеді. 

Ең жоғары белсенділікті 3 масс.% магниймен модификацияланған 
цеолитқұрамды катализатор көрсететіні орнатылды. Шикізат конверсиясы 
деңгейі - 85% жəне төмен олефиндер шығымы - 50%. 

 
 
 

 
 
 


